
Sai:

Nanz mbouj ndaej bae haw,
Okdou raen hoengzva,
Nanz mbouj ndaej raennaj,
Bae guh maz dahnuengx.

Mbwk:

Ngoenzlwenz ndaem duhdeih,
Haetneix ndaem lwgmaenz,
Caet nyied ngoenzndei daengz,
Daeuj caeuq mwngz guh fwen.

Sai:

Sam haet youh bungz haw,
Mwngz guh lawz mbouj daeuj,
Gwnz haw vunz lai raeuh,
Youh mbouj daeuj guh fwen.

Mbwk:

Gofaex youq bangx gemh,
Mbaw seng vih rumzragq,
Doenghbaez fouz buhvaq,
Mbouj miz naj ok haw.

Sai:

Doenghbaez gou hix hoj,
Nanz mbouj rox bae haw,
Seizneix ndaej bienq ndei,
Bae haw guh fwen angq.

Mbwk:

Dangj fuzbinz roengzma,
Bya dah bienq duzlungz,
Seizneix raeuz duetgungz,
Doxbungz daeuj guh fwen.

“Baenzlawz ra loek ne? Gou ra
Buzsimjsam bae bang gou guhmoiz.”

“Ha! Deng lo, deng lo,” goeng—
geq neix ngaekgyaeuj gwdgwd, gig
hojsik gangj, “hoeng mwngz daeuj
nguh lo, wnggai caeuxdi daeuj ha!”

“De ne? Baenzneix caeux couh
bae le?”

“W! Bae lo, de hwnj bya bae lo.”

“Hwnj bya?”

“W, hwnj bya.”

“Gou bae gyaep de, de byaij diuz
roen lawz ne?”

“Daj diuz roen fwngz baihgvaz
neix byaij.”

“Gyo’ mbaiq mwngz!”

Lungz Byauh yaengx fwngz vad le
vad coh boux goenggeq neix, cienq
ndang couh buet coh diuz roen fwngz
baihgvaz bae.

“Daegmbauq!” Goenggeq daemh
dwngx byaij le song yamq coh naj,
sing hung heuh coenz ndeu, “mwngz
loq daengx yaep ndeu--+---

Lungz Byauh ndaejnyi de heuh
bonjfaenh, cienq gyaeuj dauqlaeng
yawj de, boux goenggeq neix sawqmwh
ae’ gakgak hwnjdaeuj. Ae ndaej hoz
mbaet sing hep, yakyouq dangqmaz,
daengx ndang saenqdaddad, dangh—
naeuz mbouj miz gaiq dwngx daengj
de, aiq mbouj ndaej laehdaeb ndwn

Sai:

Dangj fuzbinz daeuj daengz,
Lienz duzgaeng hix fouq,
Gaeqmeh caeuq gaeqboux,
Duzduz fwed mbe deq.

Mbwk:

Fuzbinz daengz ranzgungz,
Mou ma cungj hix eiq,
Fuzbinz saedcaih ndei,
Ciengx gaeq bienq duzfungh.

Sai:

Dangj hawj raeuz beixnuengx,
Daigvanj ciengx cwz yiengz,
Hozcozse cien guenj,

Caux cienz lae baenz dah.

Mbwk:

Ciengx cwz yiengz bae gai,
Ndaej ngaenz caiq faenhoengz,
Doihduz ciengx baenz boengj,
Cienz baenz gyoengq haeujma.

Sai:

Gohyoz ndaem nazreih,
Byaleix ciengx ndaw naz,
Sou haeux youh ndaej bya,
Rin sa bienq gim ngaenz.

Mbwk:

Doenghbaez sinhoj lai,

Gwn byaekngaih ciengx mingh,
Seizneix raeuz duetbinz,

Gwn nohcing hix ganx.

Sai:

Seizneix duetgungz gvaq,
Cancan bya caeuq noh,
Buhvaq haiz cienz moq,
Byaij loh lumj mbaj mbin.

Mbwk:

Doenghbaez ndaw bya youq,
Okdou aeu bin dat,

Lumj duznou duzsap,

Raih cag gvaq bangx ciengz.

Sai:

Dangj fuzbinz roengzma,
Bag bya hai goengloh,
Vih raeuz mbouj caiq hoj,
Son raeuz goq giuz gim.

Mbwk:

Heiqci daengz bakdou,
Lienz duzmou hix angq,
Bae haw naeuz bae mbanj,
Naenghci dangq bae youz.

Sai:

Ndaw mbanj doeng gauhdez,
Bouxgeq gyaez bae youz,
Gyanghaet youq Gvangjcouh,
Haemh Hangzcouh ndoet laeu;.

Mbwk:

Seizneix raeuz ndaw bya,
Ranzhaz bienq ranzlaeuz,
Bouxsien gyaez daeuj youz,
Haenh ranz raeuz ceiq ndei.

Sai:

Gong nanz mbouj roengz fwn,
Ra raemx gwn mbouj miz,
Haeuxyangz dai ndaw reih,
Gaeng dai vih hozhat.

Mbwk:

Seizneix raeuz ndaw bya,

Raemx gag ma daengz ranz,

Miz mieng youh miz dangz(daemz),
Rengx nanz naz mbouj hawq.

Sai:

Dangj fuzbinz daeklig,
Vunzgik bienq vunzgaenx,
Gizgiz bae ra ngaenz,
Bouxgungz baenz bouxfougq.

Mbwk:

Doenghbaez vunz bouxgik,
Mbouj bik bae ra gwn,
Gyanghaet gag rox hwnq,
Guh hong hwnggfoedfoed.

Sai:

Doenghbaez bouxguhnaz,
Mbouj haeuj bya coemh danq,
Bae youzbyaij maranz,

Youh caeuq lan guhcaemz.

Mbwk:

Gvaq giuz mbouj lumz dwngx,
Gwn raemx mbouj lumz cingj,
Dangj hawj raeuz duetbinz,

Raeuz cin(caen) mbouj ndaej lumz.

youq lo.

“Hw hwe----- ” Ae ndaej caenh
he, dauqdaej ae ok gaemz myaizniu
he, cij daengx roengzdaeuj, diemheiq
fofo vadvad fwngz coh Lungz Byauh.

Lungz Byauh byaij gyawj song
yamg, youh simgaenj youh geizheih.

“Daegmbauq, mwngz  yaek
bae gyaep Buzsimjsam?”

“wr”

“Mwngz gyaep mbouj hwnj lo.”

“De bae ndaej geijlai nanz la?”

“Bae ndaej geijlai nanz la? Ai,
Hawj gou geq baez ndeu-+-+-+

Boux goenggeq neix laep da, aeu
dwngx menhmenh daem youq gwnz—
nambh.

“De mbouj dwg mbwn lij caengz
rongh couh bae ba?”

“Mbouj, de gaenq bae ndaej bi

bae

ndeu caiq dem lai ndwen ndeu lo.”

“Maz?”

Lungz Byauh byaengq Ilwgda
hunghadhad, laihnaeuz rwz bonjfaenh
vaih lo.

“W, mbouj loek, cibsam ndwen.”

“Goenggeq, mwngz dwg naeuz
Buzsimjsam de i

“De beij gou lij bae gonq lo, lienz
gou hix gyaep mbouj hwnj de lo!”

“Ali, neix 7

“Ndigah gou naeuz mwngz engq
gyaep mbouj hwnj de lo! De gaenq
hwnj bya ndaej bi ndeu caiq dem lai
ndwen ndeu lo!”

“Gou rox lo, goenggeq.”

Lungz Byauh saetmuengh ndaej
yaek daej youh daej mbouj okdaeuj,
liuh mbouj daengz song bi gaxgonq liz
ranz seiz, Buzsimjsam lij ndang cangq

ndaej lumj duz vaizmeh nei, biz—
bodbod, ndwn youq gizhaenx lumj
goengq ndoi iq nei, baenzlawz baez
yaep da couh dai bae lo?

Baihlaeng youh cienz daeuj gij
sing ae ndaej yaek daimbaet, de
roxnyinh gig simnyap caemhcaiq gig
dwgcaengz, din yamq hunghadhad
hoeng ndawsim cix naekgywggywg,
byawz liuh ndaej daengz Buzsimjsam
“hwnj bya” bae lo, gvaiq mbouj ndaej
Siu Cuh haq hawj Ah Gwnh lo.
Nanzdauh dwg mehmbwn anbaiz?
Roxnaeuz dwg mingh bonjfaenh mbouj
miz fukheiq? Neix yaek gvaiq byawz
ne? Gvaiq swhgeij? Gvaiq Siu Cuh?
Gvaiq Buzsimjsam? Gvaiq bohmeh Siu
Cuh? Gvaiq Ah Gwnh Daegseiq Cinz
Dayenz? Roxnaeuz gvaiq mehmbwn?

(caengz sat)



